
కూడిన మొగలిరేకులు నెరివుట్టు 

వీడియువీడని వెడజారుకొప్పు 

నలవడరంగేశుఁ డమరేంద్రముఖులు 

వలచి వెన్వెంట వేవచ్చుచునుండ 

వలనొప్పు పసిఁడిమువ్వలు నందియలును 

గిలగిలరవళింప గెరలి జాడించి 

యక్కజం బగు పైఁడియత్తెంబుమీఁద 

ముక్కుదీటుచునున్న ముద్దులడేఁగ 

లావులు దువ్వి యల్లన ముష్టిఁబట్టి 

కైవంచి సరసంబుగా గువ్వఁజూపి 

వైవఁ జక్రము దానవశ్రేణిఁ గదియు 

ఠేవచే వెడలి వాడిమినేగి యంతఁ 

గలుషంపుఁ బులుగుల కసిమసఁజేసి 

మలసి పిల్చినఁ గేలిమైవచ్చి వ్రాల 

నీరీతి మఱియు ననేకచిత్రముల 

నారామవీధి వేఁటాడు చున్నంత 

నాపద్మినీకన్య యారంగవిభుని 

రూపకోమలవైఖరులు విలోకించె 

నలతలంపెఱిఁగి రంగప్పఁ డాచెలువ 

పులకించి సొలపుఁజూపులను గీలింప

